
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

EKOLOGIK TAFAKKUR VA YASHIL IQTISODIYOT – UCHINCHI 
RENESSANSNING YANGI FALSAFIY PARADIGMASI SIFATIDA 

Muxiddinova Xakimaxon G‘ulomovna 
Namangan davlat texnika universiteti katta o‘qituvchisi 

Annotatsiya. Ushbu maqolada Uchinchi Renessans davrining falsafiy mazmuni va uning ekologik tafakkur 
shakllanishidagi oʼrni tahlil qilinadi. Tadqiqotda inson va tabiat oʻrtasidagi uygʻunlikni tiklash, ekologik 
masʼuliyatni oshirish hamda yashil iqtisodiyot konsepsiyasini ijtimoiy-falsafiy nuqtai nazardan asoslash 
masalalari yoritilgan. Yashil iqtisodiyot modeli Uchinchi Renessans davrining asosiy tamoyillaridan biri sifatida, 
barqaror rivojlanish, maʼnaviy uygʻonish va ekologik tafakkur uygʻunligini ifodalaydi. Maqola falsafiy, ekologik va 
ijtimoiy fanlar tutashgan nuqtada insoniyat tafakkurining yangi paradigmasi ekologik ongning shakllanishini tahlil 
qiladi. 

Kalit soʻzlar: Uchinchi Renessans davri, ekologik tafakkur, yashil iqtisodiyot, ijtimoiy-falsafiy asoslar, barqaror 
rivojlanish, ekologik ong, maʼnaviy uygʻonish, ekologik masʼuliyat. 

DOI: https://doi.org/10.47390/SPR1342V5I10Y2025N42  

Kirish. Uchinchi Renessans davri ilm-fan, maʼnaviyat va falsafaning uygʼun rivojlanish 

bosqichi boʼlib, insoniyat tafakkurining ekologik yoʼnalishga oʼtishini anglatadi. Zamonaviy 

sivilizatsiyaning murakkab ekologik muammolari insonni oʻz dunyoqarashini qayta koʻrib 

chiqishga, tabiatga nisbatan axloqiy va masʼuliyatli yondashuvni shakllantirishga majbur 

qilmoqda. 

Uchinchi Renessansning falsafiy mohiyati shundan iboratki, u insonni tabiatning 

hukmdori emas, balki uning ajralmas qismi sifatida anglashga undaydi. Shu maʼnoda yashil 

iqtisodiyot konsepsiyasi ushbu davrning iqtisodiy va maʼnaviy poydevorini tashkil etadi.  

U nafaqat iqtisodiy samaradorlikni, balki ekologik barqarorlik va ijtimoiy adolatni taʼminlashga 

yoʻnaltirilgan yangi tafakkur tizimidir. 

mailto:muxiddinovax@mail.ru
https://doi.org/10.47390/SPR1342V5I10Y2025N42


SCIENCEPROBLEMS.UZ-Ijtimoiy-gumanitar fanlarning dolzarb muammolari № 10 (5) – 2025  

 

246 

Maqolada Uchinchi Renessans davri gʻoyalarining ekologik tafakkur bilan uygʻunlashuvi, 

yashil iqtisodiyotning ijtimoiy-falsafiy mazmuni va insoniyatning maʼnaviy yangilanish 

jarayonidagi ahamiyati tahlil qilinadi. 

Adabiyotlar tahlili va metodologiya. Uchinchi Uygʼonish davrining falsafiy, ekologik 

va ijtimoiy mazmunini oʼrganish masalasi soʼnggi yillarda dunyo miqyosida ilmiy 

tadqiqotlarning muhim yoʼnalishlaridan biriga aylandi. Tadqiqotchilar bu jarayonni insoniyat 

tafakkurining yangi bosqichi, global tafakkur paradigmasining ekologik barqarorlik, axloqiy 

masʼuliyat va ijtimoiy tenglik bilan uygʻunlashgan shakli sifatida talqin etmoqdalar. 

Masalan, E. Moren va U. Bek asarlarida XXI asr sivilizatsiyasi “ekologik ong”ga 

asoslangan yangi ijtimoiy ong bosqichiga kirgani taʼkidlanadi. A. Giddens globalizatsiya va 

texnologik taraqqiyot sharoitida ekologik xavfsizlikni insoniyat barqarorligining markaziy 

mezoniga aylantirish zarurligini qayd etadi. Shu jihatdan, Uchinchi Uygʻonish davrini ijtimoiy-

falsafiy tafakkurda “planetar ong” shakllanishining tabiiy natijasi sifatida baholash mumkin[1]. 

Ekologik ong va yashil iqtisodiyot konsepsiyalari boʻyicha UNEP (United Nations 

Environment Programme), OECD hamda World Bank tomonidan ishlab chiqilgan xalqaro 

konseptual hujjatlar barqaror rivojlanish nazariyasining falsafiy asoslarini chuqurroq 

anglashga zamin yaratgan. Jumladan, 2011-yilgi “Towards a Green Economy” hisobotida yashil 

iqtisodiyot “tabiat resurslaridan oqilona foydalanish orqali iqtisodiy oʻsish, ijtimoiy farovonlik 

va ekologik muvozanatni uygʻunlashtirish tizimi” sifatida taʼriflanadi. 

Shuningdek, H. Daly, N. Georgescu-Roegen kabi ekologik iqtisodiyot nazariyotchilari 

iqtisodiy rivojlanishning antroposentrik modelini tanqid qilib, biosfera bilan uygʻun yashashga 

asoslangan yangi iqtisodiy paradigmani taklif etganlar. Bu fikrlar Uchinchi Uygʻonish davrining 

gʻoyaviy mohiyatiga mos ravishda inson va tabiat oʻrtasidagi oʻzaro bogʻliqlikni qayta anglash 

zaruratini koʻrsatadi. 

Mahalliy olimlardan Oʻzbekiston Respublikasi Prezidenti Sh. Mirziyoyevning “Uchinchi 

Renessans poydevorini barpo etamiz” degan gʻoyasi ham ana shu jarayonning milliy falsafiy va 

amaliy ifodasidir. Oʻzbekiston olimlari – A. Asqarov, O. X. Tursunov, B. Ergashev va boshqalar – 

oʻz tadqiqotlarida milliy uygʻonish, ekologik barqarorlik va axloqiy masʼuliyat 

tushunchalarining oʻzaro bogʻliqligini tahlil etib, ularni jamiyat taraqqiyotining asosiy 

yoʻnalishlaridan biri sifatida koʻrsatganlar[2]. 

Yuqoridagi manbalar tahlili shuni koʻrsatadiki, Uchinchi Uygʻonish davrining falsafiy 

mohiyatini ochishda ekologik masʼuliyat, yashil iqtisodiyot va ijtimoiy adolat oʻzaro uygʻun 

tizim sifatida namoyon boʻladi. Bu davrni inson va tabiat oʻrtasidagi yangi muvozanatni izlash, 

yaʼni  

Muhokama. Global ekologik inqiroz anʼanaviy axloqiy meʼyorlarga zid keladigan va 

insoniyatning tabiat bilan oʼzaro munosabatlarini qayta koʼrib chiqishni talab etadigan koʼplab 

axloqiy dilemmalarni yuzaga keltirmoqda. Ushbu masalalarning zamirida hozirgi va kelajak 

avlodlar oʼrtasida ekologik resurslar hamda yuklarni adolatli taqsimlashga oid avlodlararo 

adolat tushunchasi yotadi. Hozirgi avlodning harakatlari va qarorlari kelajak avlodlar 

farovonligi uchun muhim ahamiyat kasb etadi. Shu bois, ular atrof-muhitga yetkazilayotgan 

zarar, uni yumshatish, shuningdek, sayyoramizni kelajak avlodlar uchun asrab qolish 

borasidagi maʼnaviy majburiyatlar haqida chuqur oʼylashga majbur etadi. Bu axloqiy imperativ 

inson markaziga qaratilgan yondashuvdan chiqib, inson boʼlmagan hayot shakllari va 

ekotizimlarning ichki qadrini tan oladi. U barcha tirik mavjudotlarning oʻzaro bogʻliqligini va 

ularning manfaatlarini axloqiy jihatdan inobatga olish zarurligini taʼkidlaydi. 

Ekologik inqirozga axloqiy munosabatlar turli yoʻnalishlarda namoyon boʻladi: ekologik 

etika, ekologik adolat va chuqur ekologiya tamoyillarida. Atrof-muhit etikasining maqsadi — 

inson va tabiat oʻrtasidagi munosabatni boshqaruvchi axloqiy tamoyillarni belgilashdir. Unda 

boshqaruv, barqarorlik va biologik xilma-xillikka hurmat tushunchalari asosiy oʻrin tutadi. 

Ekologik adolat harakati esa ekologik resurslar va foydalarni adolatli taqsimlashni, atrof-muhit 

degradatsiyasining zaif jamoalarga nomutanosib taʼsirini kamaytirishni maqsad qiladi. Chuqur 

ekologiya esa inson ongini tubdan oʻzgartirishni, antropotsentrizm oʻrniga barcha hayot 

shakllarining ichki qadriyatini tan oladigan eko-sentrik dunyoqarashni ilgari suradi. 

Bundan tashqari, ekologik inqiroz shaxslar, jamoalar va hukumatlarning ekologik 

muammolarni hal etishdagi maʼnaviy masʼuliyati haqida ham savollarni keltirib chiqarmoqda. 

Atrof-muhit faollari ekologik izni kamaytirish, tabiatni muhofaza qilishga undash va ekologik 

siyosatni barqarorlikka yoʻnaltirish zarurligini taʼkidlashadi. Isteʼmolni kamaytirish, 

chiqindilarni qisqartirish, ekologik harakatlarda qatnashish va qayta tiklanuvchi energiya 

manbalarini qoʻllab-quvvatlash - bularning barchasi insonning ekologik inqirozga nisbatan 

axloqiy pozitsiyasini mustahkamlaydi. 

Ekologik inqiroz inson mavjudligining mohiyati va hayotning maʼnosi haqida chuqur 

ekzistensial izlanishlarga turtki beradi. Ekotizimlarning yemirilishi, turlarning yoʻqolib borishi 

va iqlim oʻzgarishining kuchayishi odamlarni oʻz oʻrnini va Yer boshqaruvidagi masʼuliyatini 

qayta anglashga undaydi. Bu jarayon antroposentrik dunyoqarashni yaʼni inson manfaatlarini 

hamma narsadan ustun qoʻyuvchi fikr tizimini shubha ostiga oladi. Odamlar barcha tirik 

mavjudotlarning oʻzaro bogʻliqligi va cheklangan sayyoradagi hayotning nozik muvozanati 

haqida oʻylashga majbur boʻladi[3]. 

M. Haydegger, A. Kamyu va J. Meysi kabi faylasuflar inson va tabiat oʻrtasidagi bogʻliqlik, 

ekologik oʻzlik va maʼno izlash mavzularini chuqur oʻrganishgan. Haydeggerning “Dunyoda 

borliq” konsepsiyasi inson va tabiatni qarama-qarshi emas, balki oʻzaro bogʻliq mavjudot 

sifatida talqin etadi. Kamyu oʻzining “absurd falsafasi”da insonning noaniq va maʼnosiz 

dunyoda maqsad topish zarurligini taʼkidlaydi. Meysi esa chuqur ekologiya va tizimli fikrlash 

orqali ekologik ong va hamdardlikni rivojlantirishga chaqiradi. 

Natijada, ushbu ekzistensial tahlillar tabiatning oʻziga xos qadri va inson farovonligi 

uchun ekologik yaxlitlikning ahamiyatini chuqurroq anglashga yordam beradi. Shu orqali 

insonlar ekologik ong va sayyoraga nisbatan axloqiy masʼuliyat hissini kuchaytiradi[4]. 

Atrof-muhit inqirozi bizning dunyoni anglash usullarimizni qayta koʻrib chiqishga 

undaydi. Anʼanaviy bilish shakllari koʻpincha inson va tabiat oʻrtasidagi bogʻliqlikni yetarlicha 

inobatga olmagan. Shu sababli faqat ilmiy yondashuvga tayanishning cheklovlari tobora ayon 

boʻlmoqda. Arne Naess va Val Plumvud kabi faylasuflar mahalliy donolik va tajribaviy bilimlarni 

birlashtirgan holda yanada inklyuziv dunyoqarashni ilgari surishadi. 

Naess “chuqur ekologiya” gʻoyasini taklif qilib, inson markazidagi qarashlardan chiqib, 

barcha tirik mavjudot va ekotizimlarning ichki qadriyatini tan olish zarurligini taʼkidlaydi. 

Plumvudning ekofeminizm konsepsiyasi esa ekologik, gender va ijtimoiy adolat masalalarini 

birgalikda tahlil qilish zarurligini uqtiradi. Unga koʻra, anʼanaviy bilim tizimlari koʻpincha 

ayollar va marginal guruhlar tajribasini eʼtiborsiz qoldirib, ekologik adolatsizlikni 

kuchaytirgan. 

Bu gnoseologik yondashuv bizni bilimni yanada kengroq, koʻp qirrali tushunishga 

undaydi. Turli bilim shakllarini birlashtirish orqali biz ekologik muammolarga yanada chuqur, 

kontekstual va madaniy jihatdan mos yechimlar ishlab chiqishimiz mumkin. 

Texnologiya inson va tabiat oʻrtasidagi munosabatlarda muhim rol oʻynaydi, biroq u 

hech qachon neytral vosita emas – unda jamiyat qadriyatlari, mafkuralari va eʼtiqodlari 

mujassam. Neil Postman va Langdon Winner kabi mutafakkirlar texnologiya oʻzida siyosiy va 

ijtimoiy maʼnoni ham tashiydi, deb hisoblaydilar. Postman “texnopoliyalar” tushunchasini 

kiritib, texnologiya jamiyat hayotining barcha jabhalarida hukmronlik qilayotganini, buning 

evaziga madaniy qadriyatlar va ekologik tafakkur soʻnayotganini taʼkidlagan. Winner esa 

“siyosiy artefaktlar” gʻoyasini ilgari surib, texnologiyalar ijtimoiy va siyosiy mafkuralarni aks 

ettiradi, deydi. Masalan, qazib olinadigan yoqilgʻining keng qoʻllanilishi iqtisodiy oʻsishni 

ekologik barqarorlikdan ustun qoʻyish oqibatidir. 

Bunday muammolarni hal etish uchun ekologik mutafakkirlar texnologiyaga alternativ, 

ekologik yondashuvlarni taklif etadilar. Masalan, ekologik dizayn tamoyillari atrof-muhitga 

kam zarar yetkazadigan mahsulotlar yaratishga yoʻnaltirilgan; mos texnologiyalar esa mahalliy 

jamoalar uchun madaniy va ekologik jihatdan mos yechimlarni ishlab chiqishga xizmat qiladi. 

Yashil innovatsiyalar esa qayta tiklanadigan energiya manbalariga oʻtish, resurslardan oqilona 

foydalanish va barqaror kelajakni taʼminlashga qaratilgan[5]. 

Inson va texnologiya oʻrtasidagi munosabatlarni qayta koʻrib chiqish orqali biz 

texnologik salohiyatni ekologik muammolarni hal etish va barqarorlikni rivojlantirish yoʻlida 

samarali qoʻllashimiz mumkin. 

Natijalar. Ekologik iqtisodiyot iqtisodiy faoliyat va tabiiy muhit oʻrtasidagi ichki 

bogʻliqlikni tan olish orqali anʼanaviy iqtisodiy paradigmalardan chekinishni ifodalaydi. 

Neoklassik iqtisodiyot koʻpincha tabiatga tashqi omil sifatida qarasa, ekologik iqtisodiyot inson 

iqtisodiyoti ekologik tizimlar ichida joylashganini va ularga bevosita bogʻliqligini eʼtirof etadi. 

Tabiiy resurslarning cheklanganligi va iqtisodiy oʻsishning ekologik chegaralari bu 

yondashuvning markaziy nuqtasini tashkil etadi. Ekologik iqtisodchilar barqarorlik va 

chidamlilik gʻoyalarini ilgari surib, ekologik tamoyillarni iqtisodiy qarorlar qabul qilish 

jarayonlariga kiritish tarafdori. Ekologik iqtisodiyotning asosiy tushunchalariga ekotizim 

xizmatlarini baholash yaʼni ekotizimlar tomonidan taqdim etiladigan foydalarga iqtisodiy 

qiymat berish hamda yalpi ichki mahsulotdan tashqari taraqqiyotni oʻlchovchi muqobil 

koʻrsatkichlarni ishlab chiqish kiradi. Iqtisodiy tahlilga ekologik omillarni kiritgan holda, 

ekologik iqtisodiyot yashil iqtisodiyot asoslarini shakllantirishga, atrof-muhitni muhofaza 

qilish va inson farovonligini birinchi oʻringa qoʻyadigan siyosat hamda amaliyotlarni ilgari 

surishga xizmat qiladi. 

Atrof-muhit sotsiologiyasi ekologik muammolarning ijtimoiy oʻlchovlarini oʻrganadi, 

yaʼni jamiyat tuzilmalari, madaniy qadriyatlar va kuch dinamikasi insonning tabiat bilan oʻzaro 

munosabatini qanday shakllantirishini tahlil qiladi. Bu yondashuv hukumatlar, korporatsiyalar 

va ommaviy harakatlarning ekologik siyosat hamda amaliyotlarni shakllantirishdagi rolini 

alohida taʼkidlaydi. Atrof-muhit sotsiologiyasi, shuningdek, ijtimoiy tengsizliklarning ekologik 

muammolar bilan qanday kesishishini, resurslardan foydalanish va ekologik xavf-xatarlarga 

taʼsirini oʻrganadi. Uning asosiy mavzulari orasida ekologik adolat yaʼni atrof-muhitga doir 

foyda va yuklamalarning turli ijtimoiy guruhlar oʻrtasida teng taqsimlanmasligini oʻrganish 

hamda ekologik fuqarolik inson va jamoalarning tabiat oldidagi huquq hamda majburiyatlarini 

oʻrganish alohida oʻrin tutadi. Atrof-muhit masalalarining ijtimoiy jihatlarini yoritgan holda, 

atrof-muhit sotsiologiyasi yashil iqtisodiyot asoslarini rivojlantirishga hissa qoʻshadi. Bu 

yondashuv qarorlar qabul qilishdagi ijtimoiy adolatsizlik va tengsizliklarni tan olish, ularni 

bartaraf etish, chekka qatlam vakillarining imkoniyatlarini kengaytirish va ekologik 

barqarorlikni jamoaviy harakatlar orqali ragʻbatlantirishni talab etadi. 

Siyosiy ekologiya atrof-muhitdagi oʻzgarishlarning ildizida yotgan siyosiy va iqtisodiy 

jarayonlarni tahlil qilib, jamiyat ichidagi kuch va resurslarning teng boʻlmagan taqsimlanishiga 

eʼtibor qaratadi. Bu yondashuv siyosiy va iqtisodiy omillar tabiatdan foydalanish va uni 

ekspluatatsiya qilish shakllarini qanday belgilashini tahlil qiladi, natijada koʻpincha ijtimoiy 

tengsizlik va ekologik zaiflik kuchayadi. 

Siyosiy ekologlar kapitalizm va neoliberalizmning tabiatni yemirishdagi rolini tanqid 

qilib, bozor mexanizmlariga asoslangan yondashuvlar barqarorlikdan koʻra foydani ustuvor 

qoʻyishini taʼkidlaydilar. Siyosiy ekologiyaning asosiy tushunchalariga atrof-muhit boshqaruvi  

tabiiy resurslarga oid qarorlarning qanday qabul qilinishi va amalga oshirilishini oʻrganish 

hamda ekologik ziddiyatlar resurslarga kirish va ularni nazorat qilish jarayonida yuzaga 

keladigan ijtimoiy toʻqnashuvlarni oʻrganish kiradi.Atrof-muhit muammolarining siyosiy 

jihatlarini yoritgan holda, siyosiy ekologiya strukturaviy tengsizlik va kuch muvozanatini 

bartaraf etish zarurligini taʼkidlaydi hamda yashil iqtisodiyot asoslarini shakllantirishga hissa 

qoʻshadi. Bu istiqbol barqarorlikka erishish va tabiiy resurslarning adolatli taqsimlanishini 

taʼminlash uchun iqtisodiy hamda siyosiy tizimlarda tub oʻzgarishlarni talab etadi[5]. 

Xulosa. Ekologik iqtisodiyot, atrof-muhit sotsiologiyasi va siyosiy ekologiya bugungi 

kunda barqaror rivojlanish konsepsiyasining nazariy asoslarini shakllantiruvchi eng muhim 

fanlar sirasiga kiradi. Ularning barchasi inson faoliyati, iqtisodiy oʻsish va ekologik tizimlar 

oʻrtasidagi murakkab oʻzaro bogʻliqlikni anglashga, mavjud iqtisodiy va siyosiy tizimlarni qayta 

koʻrib chiqishga chorlaydi. 

Ekologik iqtisodiyot tabiatni iqtisodiy faoliyatning tashqi emas, balki ichki elementi 

sifatida koʻrib, resurslardan oqilona foydalanish, barqarorlik va inson farovonligini ustuvor 

maqsad sifatida ilgari suradi. Atrof-muhit sotsiologiyasi esa ekologik muammolarni ijtimoiy 

tengsizlik, madaniy qadriyatlar va ijtimoiy adolat nuqtai nazaridan tahlil qilib, ekologik adolat 

va fuqarolik masʼuliyati gʻoyalarini ilgari suradi. Siyosiy ekologiya esa kuch, resurs va 

manfaatlar taqsimotidagi nomutanosiblikni fosh etib, ekologik siyosatni adolat va tenglik 

tamoyillariga asoslash zarurligini taʼkidlaydi. 

Shunday qilib, bu uch yondashuv oʻzaro uygʻunlashgan holda insoniyatni iqtisodiy oʻsish 

va tabiatni asrash oʻrtasida muvozanat topishga undaydi. Ular yashil iqtisodiyot gʻoyasining 

nazariy poydevorini yaratadi hamda ekologik barqaror, adolatli va inklyuziv jamiyat qurish 

yoʻlida ilmiy-amaliy yoʻnalishlarni belgilab beradi. 

